
VENDIM
Nr. 173, datë 20.3.2025

PËR NDRYSHIMIN E PËRGJEGJËSISË SË ADMINISTRIMIT, NGA
DREJTORIA E PËRGJITHSHME E TATIMEVE TEK KËSHILLI I LARTË

GJYQËSOR, PËR GJYKATËN E APELIT TË JURIDIKSIONIT TË
PËRGJITHSHËM, TË PRONËS ME EMËRTIMIN “DEGA E TATIMPAGUESVE
TË MËDHENJ”, NDODHUR NË ZONËN KADASTRALE 8150, ME NUMËR

PASURIE 6/277, TIRANË, SI DHE PËR NJË NDRYSHIM NË VENDIMIN NR. 818,
DATË 6.12.2006, TË KËSHILLIT TË MINISTRAVE, “PËR MIRATIMIN E LISTËS
SË PRONAVE TË PALUAJTSHME SHTETËRORE, TË CILAT I KALOJNË NË

PËRGJEGJËSI ADMINISTRIMI DREJTORISË SË PËRGJITHSHME TË
TATIMEVE”, TË NDRYSHUAR

Në mbështetje të nenit 100 të Kushtetutës dhe të neneve 13 e 15, të ligjit nr. 8743, datë
22.2.2001, “Për pronat e paluajtshme të shtetit”, të ndryshuar, me propozimin e Kryeministrit,
Këshilli i Ministrave

VENDOSI:

1. Ndryshimin e përgjegjësisë së administrimit, nga Drejtoria e Përgjithshme e Tatimeve te
Këshilli i Lartë Gjyqësor, për Gjykatën e Apelit të Juridiksionit të Përgjithshëm, të pronës me
emërtimin “Dega e Tatimpaguesve të Mëdhenj”, ndodhur në zonën kadastrale 8150, me numër
pasurie 6/277, Tiranë, për t’u përdorur për ushtrimin e aktivitetit administrativ, sipas kartelës së
pasurisë, fragmentit të hartës kadastrale dhe planimetrive prej 6 (gjashtë) fletësh, që i
bashkëlidhen këtij vendimi dhe janë pjesë përbërëse të tij.

2. Prona e përcaktuar në pikën 1 të këtij vendimi hiqet nga lista e inventarit të pronave të
paluajtshme shtetërore, që i bashkëlidhet vendimit nr. 818, datë 6.12.2006, të Këshillit të
Ministrave, “Për miratimin e listës së pronave të paluajtshme shtetërore, të cilat i kalojnë në
përgjegjësi administrimi Drejtorisë së Përgjithshme të Tatimeve”, të ndryshuar.

3. Këshillit të Lartë Gjyqësor dhe Gjykatës së Apelit të Juridiksionit të Përgjithshëm u
ndalohet ndryshimi i destinacionit të përdorimit të pronës së përcaktuar në pikën 1 të këtij
vendimi, tjetërsimi ose dhënia në përdorim të tretëve.

4. Dorëzimi i pronës së përcaktuar në pikën 1 të këtij vendimi bëhet brenda një afati të
përcaktuar në marrëveshjen ndërmjet Drejtorisë së Përgjithshme të Tatimeve dhe Këshillit të
Lartë Gjyqësor.

5. Ngarkohen Drejtoria e Përgjithshme e Tatimeve, Këshilli i Lartë Gjyqësor, Gjykata e Apelit
të Juridiksionit të Përgjithshëm dhe Agjencia Shtetërore e Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

ZËVENDËSKRYEMINISTËR
Belinda Balluku

